
தேனி மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 27°-32° செல்சியஸ் ஆகவும், குறைந்தபட்ச வெப்பநிலை 23° -25° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

(28.11.2024 முதல் 02.12.2024)
	அடுத்த ஐந்து நாட்களுக்கான வானிலை முன்னறிவிப்பு – 08-12-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் டிசம்பர் 4, 5 தேதி மிதமான மழையும் மற்றும் 6, 7 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 30°-31° செல்சியஸ் ஆகவும், குறைந்தபட்ச  வெப்பநிலையானது 21°- 22° செல்சியஸ் ஆகவும் பதிவாகலாம். வானம்  பொதுவாக மேகமூட்டத்துடன் காணப்படும். மணிக்கு 4 முதல் 8 கி.மீ வேகத்தில், தென்கிழக்கு மற்றும் கிழக்கு திசைகளிலிருந்து காற்று வீசக்கூடும். 

பொது ஆலோசனை:
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (06 – 12 டிசம்பர் 2024): 

மழைப்பொழிவு :

06-12-2024 – 12-12-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை ஒட்டியோ அல்லது இயல்பை விட கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

06-12-2024 – 12-12-2024: மாவட்டத்தில் அதிகபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகமாக காணப்படும். 26° செல்சியஸ் முதல் 32° செல்சியஸ் வரை இருக்க  வாய்ப்பு.
குறைந்தபட்ச வெப்பநிலை :

06-12-2024 – 12-12-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகமாக காணப்படும். 18° செல்சியஸ் முதல் 22° செல்சியஸ் வரை இருக்க  வாய்ப்பு.

தொடர்ந்து மேக மூட்டத்துடன் கூடிய ஈரப்பதமான வானிலை நிலவுவதால் விவசாயிகள் ஒரு ஏக்கருக்கு 10-15 என்ற எண்ணிக்கையில் மஞ்சள் ஒட்டும்பொறி அட்டைகளை வைத்து சாறு உறிஞ்சும் பூச்சிகளின்  நடமாட்டத்தையும்  ஒரு ஏக்கருக்கு 5-10 என்ற எண்ணிக்கையில்  ஊதா ஒட்டும்பொறி அட்டைகளை வைத்து அசுவினி மற்றும் இலைத் துளைப்பான் நடமாட்டத்தையும் கண்கானிக்கவும்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நிலக்கடலை, நெல், கால்நடை.
நிலக்கடலை: 
கார்த்திகை பட்டத்தில் நிலக்கடலை பயிர் செய்யும் விவசாயிகள் நிலக்கடலையில் தண்டழுகல் நோய் வராமல் தடுக்க விதையுடன் டிரைகோ டெர்மா விரிடி 10கிராம்/கிலோ (அ) சூடோமோனாஸ் 10 கிராம்/கிலோ என்ற அளவில் கலந்து விதை நேர்த்தி செய்து பின் விதைக்கவும்.
நெல்: 
குறைந்த மழையும், காற்றில் அதிக ஈரப்பதமும் இலைச்சுருட்டுப் புழு தாக்குதலுக்கு சாதகமான சூழ்நிலை ஆகும். 30 முதல் 45 நாள் வயதுடைய நெற் பயிர்களில் இலைச்சுருட்டுப் புழு தாக்குதல் பரவலாக தென்படுகிறது. 

தாக்கப்பட்ட பயிரின் இலைகள் நீள்வாக்கில் மடிக்கப்பட்டிருக்கும். புழுக்கள் இலையின் பச்சை நிற திசுக்களை சுரண்டுவதால் வெண்மையாக மாறி காய்ந்து விடும். 
இதனை கட்டுப்படுத்த ஒரு ஏக்கருக்கு குளோர்ஆன்ட்ரனிலிபுரோல்18.5% SC 60 மி.லி அல்லது புளுபென்டிமைட் 20% WG 20 மி.லி மருந்தை 200 லிட்டர் தண்ணீருடன் கலந்து தெளிக்கவும்.

பயிர் பாதுகாப்பு பணிகளான உரம் இடுதல், பூச்சிக்கொல்லி மருந்து தெளித்தல் போன்றவற்றை மழை இல்லாத நாட்களில் மட்டுமே மேற்கொள்ள வேண்டும்.
கால்நடை:
தற்போது மாட்டுக்கொட்டகைகளில் கொசுக்கள் அதிகமாக காணப்படும். 
இவற்றில் பெண் கொசுக்கள் முட்டையிடுவதற்காக மாடுகளை கடித்து இரத்தத்தை உறிஞ்சுகிறது. 
மேலும் அதிக இரத்த இழப்பால் கால்நடைகள் உடல் எடை இழப்பு மற்றும் பால் உற்பத்தி குறைய வாய்ப்புள்ளது சில நேரங்களில் கால்நடைகள் இறந்து விடவும் கூடும். 
கொசுக்களைக் கட்டுப்படுத்த முதலில் நீர்த் தேக்கங்கள் ஏதும் அருகில் இருப்பின் அதனை நீக்கி சுத்தம் செய்ய வேண்டும். 
வேப்பிலை மற்றும் சாம்பிராணி கொண்டு புகைமூட்டுதல், கொசு மருந்தை காற்றில் நீர்த்திவலைகளாக தெளிப்பது போன்ற செயல்களின் மூலமாக கொசுகளை அழிக்கலாம். இருப்பினும் இது ஒரு தற்காலிக தீர்வேயாகும்.
